
 

 
ZVIZDA DA MI JE BITI… 

 
 

 

 

 

 
More naše lipo ! Ča si nam svega lipega da ? Da si nan puno zrna soli, puno ribe, 

raki i još svašta . Furešti koji ode dođu kažu da si najlišpe na planetu . Ne znaš 

kad je lišpe : u podne oli u ponoć. U podne kad zvizdan opali oli u ponoć kad je 

nebo puno zvizda, a Misec svitli ka žaruja. Najdražje mi je navečer leć na teracu 

i gledat u nebo. Pari mi se da je na nebu miljun zvizda. Sve treperu , ka da će 

se ugasit. Pari mi se ka livada posuta cvićem koje svitli. I onda proleti repatica, 

a ja brže bolje zaželin žeju. Želin, želin, a neću van reć šta. To je samo za me. Ja 

san je vidila, a ne vi . 

